
Komuna e Prishtinës/Priština

rivarrosën Zojën dhe Kosovaren në varre­
zat e fshatit Leshkoshiq/Leskovčić.
Burimet: deklarata B.P, FDH-18106; FDH, Që 
njerëzit ti mbajnë në mend njerëz, pyetësor, 
FDH-27776; ICTY, IT-05-87 (M. Milutinović 
dhe të tjerë), Ex.6D00614, FDH-35527.

Sabit (Fetah) Lahu
(3.12.1964, shqiptar nga Rimanishta/Rimanište, 
komuna e Prishtinës/Priština, punëtor, i martu­
ar, pjesëtar i UÇK-së)

Sabiti me bashkëshorten jetonin në 
shtëpinë familjare në fshatin Rimanishtë/
Rimanište. Ai kishte punuar në shërbimin 
e ndihmës së parë në Prishtinë/Priština. 
Në mëngjesin e datës 1.10.1998, kishte 
shkuar në Prishtinë/Priština, për ta ma­
rr pasaportën në Shërbimin e Punëve të 
Brendshme. Po atë ditë, në Prishtinë/Pri­
ština mbaheshin demonstratat kundër pus­
htetit serb. Sabiti nuk u kthye më në shtëpi. 
Halit Haliti e ka parë Sabitin në ndërtesën 
e SHPB-së më datën 1.10.1998. Familjarët 
zhdukjen e Sabitin e kanë paraqitur në po­
lici, ndërsa pas lufte edhe në KNKK. Në 
regjistrin e KNKK-së, rasti i Sabitit është 
evidentuar me numër BLG-801381-01.
Burimet: deklarata H.L, FDH-14406; KNKK, 
Persona të zhdukur.., FDH-9795.

Nuhi (Bahtir) Haliti
(18.04.1946, shqiptar nga Gllavatini/Glavotina, 
komuna e Vushtrrisë/Vučitrn, shtëpiak, 12 
fëmijë)

Herët në mëngjes, më 25.11.1998, policia 
serbe ka depërtuar në fshatin Gllavatin/
Glavotina. Kjo i detyroi vendasit që ta 
braktisnin fshatin. Nuhiu e ka çuar familjen 
e tij përmes pyjeve te farefisi në fshatin 
Reznik/Resnik [Vushtrri/Vučitrn]. Në të 
njëjtën ditë, ai u nis për në fshatin e vet. 
Dy ditë më vonë, familjarët kanë mësuar 
se policia serbe e ka arrestuar Nuhiun në 
afërsi të fshatit Gllavatin/Glavotina dhe 
se e kanë çuar në burgun e Prishtinës/
Priština. Familjarët iu drejtuan KNKK-së 
për ndihmë dhe në të njëjtën ditë morën 
përgjigjen se Nuhiu kishte ndërruar jetë 
dhe se trupi i tij gjendej në morgun e spitalit 
të Prishtinës/Priština. Kushërinjtë Shaban 

Shala dhe Hysen Haliti kanë shkuar që 
ta merrnin trupin e tij. Familjaret e kanë 
kontrolluar trupin e Nuhiut para varrimit 
të tij dhe kanë konstatuar shumë plagë 
dhe hematoma. Nuhiun e kanë varrosur 
në varrezat mbi fshatin Beçuk/Benčuk 
[Vushtrri/Vučitrn]. 
Burimet: deklarata M.H, FDH-40590; J. 
Osmani, Krimet.., II, 441.

Hyzri (Hamdi) Talla
(1.12.1963, shqiptar nga Prishtina/Priština, 
inxhinier i ndërtimtarisë, dy fëmijë, pjesëtar i 
UÇK-së)

Afrim (Ilaz) Maliqi
(1.12.1965, shqiptar nga Prishtina/Priština, ga­
zetar, dy fëmijë, pjesëtar i UÇK-së)

Ilir (Hilmi) Durmishi
(21.06.1967, shqiptar nga Prishtina/Priština, 
student, dy fëmijë, pjesëtar i UÇK-së)

Hyzriu, Iliri dhe Afrimi ishin pjesëtarë të 
UÇK-së në Zonën Operative të Llabit/Lap. 
Hyzriu ka qenë i angazhuar në Lëvizjen 
Popullore për Çlirimin e Kosovës që nga 
viti 1993. E mbante gradën e kolonelit. Me 
familje jetonin në lagjen Kodra e Diellit/
Sunčani breg. Iliri ishte absolvent i Fakul­
tetit Ekonomik në Prishtinë/Priština. Me 
familje jetonin në lagjen Qafa/Vrat. Afri­
mi me familje jetonin në Lagjen e Muhax­
hirëve/Naselje Muhadžeri. Ishte gazetar i 
gazetës Rilindja.

Në datën 2.12.1998, në orën 16:15, 
Hyzriu, Iliri dhe Afrimi, derisa po kalonin 
me veturën e Ilirit të tipit RENO 19 nëpër 
Kodrën e Diellit/Sunčani breg [Prishtinë/
Priština], ndërmjet Qendrës Tregtare Le­
sna dhe konvikteve të studentëve, persona 
të panjohur ndaj tyre hapën zjarr. Që të 
tretë kishin mbetur të vdekur në vend. Po­
licia doli në vendngjarje dhe, sipas proce­
sverbalit policor, te Hyzri Talla kishin gjetur 
dy bomba, dy revole, karikator me plumba 
dhe shenjën e policisë numër 50870. Në 
datën 2.12.1998, Hyzriun e varrosën në 
varrezat e fshatit Lepaj/Letance, Ilirin në 
varrezat e fshatit Shajkoc/Šajkovac, ndërsa 
Afrimin në Podujevë/Podujevo.
Burimet: deklarata S.T, FDH-34180; dekla­
rata S.M, FDH-34181; deklarata H.D, FDH-


